
ΕΙΣ ΤΟΝ ΟΡΘΡΟΝ 
Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος δ΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 
Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον τῆς Ἑορτῆς. 

Ἦχος δ 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 
δείκνυται, καὶ τὸν Χριστὸν τοῖς 
πᾶσι προκαταγγέλλεται. Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 

ἡ ἐκπλήρωσις.   

Δόξα Πατρὶ... 
Ἀπολυτίκιον τῆς Ἁγίας 

Ἦχος πλ. α' 

Τὸν συνάναρχον Λόγον 

Τὴν πανεύφημον νύμφην Χρι-
στοῦ ὑμνήσωμεν, Αἰκατερῖναν τὴν 
θείαν καὶ πολιοῦχον Σινᾶ, τὴν 
βοήθειαν ἡμῶν καὶ ἀντίληψιν, ὅτι 
ἐφίμωσε λαμπρῶς, τοὺς κομψοὺς 

τῶν ἀσεβῶν, τοῦ Πνεύματος τῇ μα-
χαίρᾳ, καὶ νῦν ὡς Μάρτυς στεφ-
θεῖσα, αἰτεῖται πᾶσι τὸ μέγα ἔλεος. 

 Καὶ νῦν... τῆς Ἑορτῆς 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 
δείκνυται, καὶ τὸν Χριστὸν τοῖς 
πᾶσι προκαταγγέλλεται. Αὐτῇ καὶ 
ἡμεῖς μεγαλοφώνως βοήσωμεν· 

Χαῖρε τῆς οἰκονομίας τοῦ Κτίστου 
ἡ ἐκπλήρωσις.   

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
 

ΚΑΘΙΣΜΑΤΑ 

Μετὰ τὴν ά  Στιχολογίαν. 

Ἦχος  

Μετὰ τὴν α' Στιχολογίαν,  

Κάθισμα τῆς Ἁγίας 

Ἦχος α' 

Τὸν τάφον σου Σωτὴρ 

Μολοῦσα εὐθαρσῶς, πρὸς 
ἀγῶνας τρισμάκαρ, ἀνδρείως τὸν 
Χριστόν, ὡμολόγησας Μάρτυς, καὶ 
τύραννον ἤλεγξας, δυσσεβῆ καὶ 
παράφρονα, καὶ κατῄσχυνας, ῥητο-

ρευόντων τὰ στίφη, καὶ ἀνέδραμες, 
εἰς οὐρανίους σκηνώσεις· διὸ σε 
δοξάζομεν 

Δόξα Πατρί… Καὶ νῦν… 
  

Τῆς ἑορτῆς 

25 Νοεμβρίου 
† ̓Απόδοσις τῶν Εἰσοδίων, 

Αἰκατερίνης τῆς μεγαλομάρτυρος (†313)· 
Μερκουρίου μεγαλομάρτυρος. 

Ἦχος α΄. Τὸν τάφον σου Σωτὴρ… 

Δικαίων ὁ καρπός, Ἰωακεὶμ καὶ 
τῆς Ἄννης, προσφέρεται Θεῷ, 
Ἱερῷ ἐν ἁγίῳ, σαρκὶ νηπιάζουσα, ἡ 
τροφὸς τῆς ζωῆς ἡμῶν, ἣν ηὐλόγη-
σεν, ὁ ἱερὸς Ζαχαρίας. Ταύτην 
ἅπαντες, ὡς τοῦ Κυρίου Μητέρα, 
πιστῶς μακαρίσωμεν.  

Μετὰ τὴν β́  Στιχολογίαν,  

Κάθισμα τῆς Ἁγίας. Ἦχος δ ΄ 

Κατεπλάγη Ἰωσὴφ 

Ἡ παρθένος καὶ σεμνή, Αἰκα-
τερῖνα ἡ σοφή, τῇ δυνάμει τοῦ Χρι-
στοῦ, ἐπιρρωσθεῖσα ἀληθῶς, ἀγαλ-
λομένη εἰσέρχεται ἐν σταδίῳ, καὶ 
τύραννον ὠμόν, καταβαλοῦσα 
στερρῶς, καὶ πᾶσαν τὴν πληθύν, 
τῶν δυσσεβούντων ἐχθρῶν, μετ' 
εὐφροσύνης ἔψαλλεν, ἀκατα-

παύστως μεγάλῃ φωνῇ· Χριστέ 
μου δόξα, Σωτὴρ καὶ ῥύστα, σὺ 
οὖν δέξαι τὸ πνεῦμά μου.  

Δόξα Πατρί… Καὶ νῦν… 
Τῆς ἑορτῆς 

Πρὸ συλλήψεως Ἁγνή, καθη-
γιάσθης τῷ Θεῷ, καὶ τεχθεῖσα ἐπὶ 
γῆς, δῶρον προσήχθης νῦν αὐτῷ, 
ἀποπληροῦσα πατρῴαν ἐπαγ-
γελίαν. Τῷ θείῳ δὲ Ναῷ, ὡς θεῖος 
ὄντως ναός, ἐκ βρέφους καθαρῶς, 
μετὰ λαμπάδων φαιδρῶν, ἀποδο-

θεῖσα ὤφθης δοχεῖον, τοῦ 
ἀπροσίτου καὶ θείου Φωτός. 
Μεγάλη ὄντως, ἡ πρόοδος σου, 
μόνη Θεόνυμφε καὶ ἀειπάρθενε.  

Καὶ εὐθὺς  

ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 

καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 

ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 

σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

ΚΑΝΟΝΕΣ 

Ὁ Κανὼν πρῶτος τῆς Ἑορτῆς,  

ᾨδὴ α'.  

Ἦχος δ'. Ὁ Εἱρμὸς  

Ἀνοίξω τὸ στόμα μου, καὶ πλη-
ρωθήσεται Πνεύματος, καὶ λόγον 
ἐρεύξομαι, τῇ Βασιλίδι Μητρί, καὶ 
ὀφθήσομαι, φαιδρῶς πανηγυρίζων, 
καὶ ᾄσω γηθόμενος, ταύτης τὴν 
Εἴσοδον.(Δὶς) 

 Στίχ. Ὑπεραγία Θεοτόκε, 
σῶσον ἡμᾶς.  

Σοφίας πανάχραντε, σὲ θησαυ-
ρὸν ἐπιστάμενοι, καὶ χάριτος 
βρύουσαν, πηγὴν ἀέναον, τὰς τῆς 
γνώσεως, αἰτοῦμέν σε ῥανίδας, 
ἐπόμβρησον Δέσποινα, τοῦ ἀνυ-
μνεῖν σε ἀεί.   

Στίχ. Ὑπεραγία Θεοτόκε, 
σῶσον ἡμᾶς.  

Ὑπέρτερος Πάναγνε, τῶν 
οὐρανῶν χρηματίσασα, ναὸς καὶ 

παλάτιον, ἐν τῷ Ναῷ τοῦ Θεοῦ, 
ἀνατίθεσαι, αὐτῷ ἑτοιμασθῆναι, 
εἰς θείαν κατοίκησιν, τῆς πα-
ρουσίας αὐτοῦ. 

Στίχ. Ὑπεραγία Θεοτόκε, 
σῶσον ἡμᾶς.  

Τὸ φῶς ἀνατείλασα, ἡ Θε-
οτόκος τῆς χάριτος, πάντας κα-
τελάμπρυνε, καὶ συνηγάγετο τὴν 
ὑπέρλαμπρον, αὐτῆς κατακο-
σμῆσαι, πανήγυριν ᾄσμασι· δεῦτε 
συνδράμωμεν. 

Στίχ. Ὑπεραγία Θεοτόκε, 
σῶσον ἡμᾶς.  

Ἡ πύλη ἡ ἔνδοξος, ἡ λογισμοῖς 
ἀδιόδευτος, τὰς πύλας διάρασα, 
τὰς τοῦ Ναοῦ τοῦ Θεοῦ, νῦν προ-
τρέπεται, ἡμᾶς συνεισελθόντας, τὰ 
θεῖα θαυμάσια, κατατρυφῆσαι 
αὐτῆς. 

Κανὼν τῆς Ἁγίας Αἰκατερίνης. 

ᾨδὴ α΄. 

Ἦχος πλ. δ΄. Ἁρματηλάτην Φαραὼ. 

Στίχ.  Ἁγία τοῦ Θεοῦ πρέσβευε 

ὑπὲρ ἡμῶν. 

Αἰκατερίνης τῆς πανσόφου 
Μάρτυρος, ταῖς ἱκεσίαις Χριστέ, τὸ 
ζοφερὸν ὄμμα, τῆς ψυχῆς μου 

φώτισον, αἴγλην διδοὺς μοι 
Δέσποτα, τῆς σῆς φωτοχυσίας, τῶν 
ψυχοφθόρων πταισμάτων μου, 
πᾶσαν τὴν ἀχλὺν ἀφανίζουσαν. 
(Δὶς) 

Στίχ.  Ἁγία τοῦ Θεοῦ πρέσβευε 

ὑπὲρ ἡμῶν.  

Ἰθυνομένη τοῦ Δεσπότου 
πάνσοφε, θείοις προστάγμασι, καὶ 
τῷ αὐτοῦ πόθῳ, φλεγομένη ἔδρα-
μες, πρὸς τοὺς ἀγῶνας σπεύδουσα, 

καὶ τυράννων τὰς φρένας, Αἰκα-
τερῖνα κατέπληξας, λόγῳ καὶ 
σοφίᾳ καὶ χάριτι. 

Στίχ.  Ἁγία τοῦ Θεοῦ πρέσβευε 

ὑπὲρ ἡμῶν. 

Κυβερνωμένη τῇ παλάμῃ 
ἔνδοξε, τῇ κραταιᾷ τοῦ Χριστοῦ, 
εἰδωλικὴν ζάλην, Μάρτυς ὑπε-
ξέφυγες, ἀβρόχως ὑπερπλέουσα, 
τοῦ Σταυροῦ τῷ ἱστίῳ, καὶ θείαις 

αὔραις τοῦ Πνεύματος, ᾄσμα τῷ 
Θεῷ ἀναμέλπουσα. 

Δόξα Πατρί… 

Ἀγαλλομένη παρθενίας κάλλε-
σιν, Αἰκατερῖνα σοφή, καὶ θεϊκὴν 
γνῶσιν, οὐρανόθεν ἔχουσα, τῆς 
ψευδωνύμου γνώσεως, εὐθαρσῶς 
καὶ ἀνδρείως, τοὺς προεστῶτας 
κατῄσχυνας, τούτους κατὰ κράτος 
νικήσασα.  

Καὶ νῦν… Θεοτοκίον  

Τὸ Θεοτόκον σε κηρύττειν 
Ἄχραντε, πάσης αἱρέσεως, ἀπο-
τροπὴν φέρει· σάρκα γὰρ γενόμε-
νον, ἀναλλοιώτως ἔτεκες, τὸν 

ἐπέκεινα πάσης, θεοκυῆτορ τῆς 
κτίσεως, Λόγον τοῦ Θεοῦ τὸν 
ἀΐδιον. 

Κανὼν πρῶτος τῆς ἑορτῆς.   

ᾨδὴ γ΄   

Ἦχος δ΄. Ὁ Εἱρμὸς  

Τοὺς σοὺς ὑμνολόγους, Θεο-
τόκε, ἡ ζῶσα καὶ ἄφθονος πηγή, θί-
ασον συγκροτήσαντας πνευματι-

κόν, στερέωσον· κἄν τῇ σεπτῇ 
Εἰσόδῳ σου, στεφάνων δόξης 
ἀξίωσον. (Δὶς) 

 Στίχ. Ὑπεραγία Θεοτόκε, 

σῶσον ἡμᾶς. 

Νυμφοστόλος σήμερον ἐδείχθη, 
τερπνὸς τῆς Παρθένου ὁ ναός, καὶ 
θάλαμος δεχόμενος, τὴν ἔμψυχον 
παστάδα Θεοῦ, τὴν καθαρὰν καὶ 

ἄμωμον, καὶ λαμπροτέραν πάσης 
κτίσεως.   

Στίχ. Ὑπεραγία Θεοτόκε, σῶσον 

ἡμᾶς.  

Δαυῒδ προεξάρχων τῆς χορείας, 
σκιρτᾷ καὶ χορεύει σὺν ἡμῖν, καὶ 
Βασιλίδα κράζει σε, πεποικιλμένην 
Ἄχραντε, παρισταμένην πάναγνε, 
ἐν τῷ Ναῷ τῷ Βασιλεῖ καὶ Θεῷ. 

Στίχ. Ὑπεραγία Θεοτόκε, σῶσον 

ἡμᾶς.  

Ἐξ ἧς ἡ παράβασις προῆλθεν, ἡ 
πάλαι τῷ γένει τῶν βροτῶν, ἐκ 
ταύτης ἡ ἀνόρθωσις, καὶ ἀφθαρσία 
ἤνθησεν, ἡ Θεοτόκος σήμερον, προ-
σαγομένη ἐν τῷ οἴκῳ Θεοῦ. 

Στίχ. Ὑπεραγία Θεοτόκε, σῶσον 

ἡμᾶς.  

Σκιρτῶσιν Ἀγγέλων στρατηγίαι, 
καὶ πάντων ἀνθρώπων ἡ πληθύς, 
καὶ πρὸ προσώπου Πάναγνε, προ-
στρέχουσί σου σήμερον, λαμπα-

δηφόροι κράζουσαι, τὰ μεγαλεῖά 
σου ἐν οἴκῳ Θεοῦ. 

Κανὼν τῆς Ἁγίας Αἰκατερίνης. 

ᾨδὴ γ΄. 

Ἦχος πλ. δ΄.  

 Ὁ στερεώσας κατ̓  ἀρχάς 

Στίχ.  Ἁγία τοῦ Θεοῦ πρέσβευε 

ὑπὲρ ἡμῶν.  

Ἐθελουσίαις σου ῥοπαῖς, 
ἐχώρησας πρὸς τὸ πάθος, τὸ 

ἑκούσιον Χριστὸν μιμουμένη, καὶ 
νικήσασα λαμπρῶς, τὸν σκότους 
κοσμοκράτορα, στεφανηφόρος 
ὤφθης, Αἰκατερῖνα θεόληπτε. 

Στίχ.  Ἁγία τοῦ Θεοῦ πρέσβευε 

ὑπὲρ ἡμῶν.  

Ῥωμαλεότητι φρενῶν, διήλεγξας 
τοὺς τυράννους, ἀθεΐας ἐν βυθῷ 
κυλισθέντας, ῥητορεύουσα σαφῶς, 
θεογνωσίας δόγματα, θείᾳ σοφίᾳ 
Μάρτυς, λαμπρυνομένη πα-
νεύφημε. 

 Δόξα Πατρί… 

Ἰσοθεΐαν τοῖς ὠσί, τῆς Εὔας ὁ 
ψιθυρίσας, ὑπο Κόρης ἁπαλῆς νῦν 
πατεῖται· τῷ γὰρ ὅπλῳ τοῦ Σταυ-
ροῦ, περιφραχθεῖσα ᾔσχυνεν, 
Αἰκατερῖνα Μάρτυς, ἄμετρα 
τοῦτον καυχώμενον. 

Καὶ νῦν… Θεοτοκίον.  

Νενεκρωμένον μου τὸν νοῦν, τῇ 
τῆς ζωῆς ἐνεργείᾳ, τῆς ἐκ σοῦ φα-

νερωθείσης τῷ κόσμῳ, διανάστη-
σον οὐλάς, καὶ τύπους ἐξα-
λείφουσα, τῆς ἁμαρτίας μόνη, θεο-
γεννῆτορ πανάμωμε.  

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κάθισμα τῆς Ἁγίας. 

 Ἦχος πλ. δ΄.   Τὴν Σοφίαν καὶ Λόγον. 

Τὴν σοφίαν τὴν ὄντως ἐξ Οὐρα-
νοῦ, διὰ στόματος Μάρτυς τοῦ Μι-
χαήλ, λαβοῦσα πανεύφημε, καὶ ἐν 
ἄθλοις ἀήττητε, τῇ μὲν σοφίᾳ τῇ 
ἔξω, τοὺς Ῥήτορας ἔπτηξας, τῇ δὲ 
σοφίᾳ τῇ θείᾳ, τὴν πλάνην ἐμείω-
σας· ὅθεν καθορῶν σου, τὸν ἀγῶνα 
ὁ Κτίστης, παρέστη ἐνισχύων σε. 
Δεῦρο λέγων ἀνάβηθι· οἱ θησαυροὶ 

γὰρ σε μένουσι· Πρέσβευε Χριστῷ 
τῷ Θεῷ, τῶν πταισμάτων ἄφεσιν 
δωρήσασθαι, τοῖς ἑορτάζουσι 
πόθῳ, τὴν ἁγίαν μνήμην σου.  

Δόξα Πατρί… Καὶ νῦν…   
Τῆς Ἑορτῆς. Ἦχος πλ. δ΄.    

Τὴν Σοφίαν καὶ Λόγον. 

Ἡ ἀμίαντος ἀμνάς, καὶ 
ἀκηλίδωτος παστάς, ἐν τῷ οἴκῳ 

τοῦ Θεοῦ, ἡ Θεοτόκος Μαριάμ, 
μέτ’ εὐφροσύνης εἰσάγεται παρα-
δόξως· ἣν Ἄγγελοι Θεοῦ, δορυφο-
ροῦσι φαιδρῶς, καὶ πάντες οἱ Πι-
στοί, μακαριοῦσιν ἀεί, καὶ 
εὐχαρίστως ψάλλουσι ταύτῃ, ἀκα-
ταπαύστως μεγάλῃ φωνῇ. Ἡμῶν ἡ 
δόξα, καὶ σωτηρία, σὺ ὑπάρχεις 

Πανάχραντε.  
Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  
Κοντάκιον τῆς Ἁγίας 

Ἦχος β' 

Τὰ ἄνω ζητῶν 

Χορείαν σεπτήν, ἐνθέως φι-
λομάρτυρες, ἐγείρατε νῦν, γε-
ραίροντες τὴν πάνσοφον, Αἰκα-
τερῖναν· αὕτη γάρ, ἐν σταδίῳ τὸν 
Χριστὸν ἐκήρυξε, καὶ τὸν ὄφιν 

ἐπάτησε, Ῥητόρων τὴν γνῶσιν κα-
ταπτύσασα. 

Ὁ Οἶκος 

Τὴν ἐκ Θεοῦ σοφίαν λαβοῦσα 
παιδόθεν ἡ Μάρτυς, καὶ τὴν ἔξω 
καλῶς σοφίαν πᾶσαν μεμάθηκε, 
γνοῦσα δὲ ἐκ ταύτης τὴν τῶν στοι-
χείων κίνησίν τε καὶ ποίησιν κατὰ 
λόγον, καὶ τὸν αὐτὰ ἐξ ἀρχῆς διὰ 

λόγου ποιήσαντα, αὐτῷ τὴν εὐχα-
ριστίαν ἐν νυκτὶ καὶ ἡμέρᾳ 
προσέφερε· τὰ δὲ εἴδωλα καθεῖλε, 
καὶ τοὺς ταῦτα ἀφρόνως λατρεύο-
ντας, Ῥητόρων τὴν γνῶσιν κατα-
πτύσασα. 

Τῇ ΚΕ' τοῦ αὐτοῦ μηνός, Μνήμη 
τῆς ἁγίας Μεγαλομάρτυρος Αἰκα-
τερίνης. 

Στίχοι. 

Αἰκατερῖνα, καὶ σοφὴ καὶ παρ-
θένος· 

Ἐκ δὲ ξίφους, καὶ Μάρτυς, ὦ 
καλὰ τρία! 

Εἰκάδι πέμπτῃ ἄορ κατέπεφνεν 
ῥήτορα Κούρην.  

Τῇ αὐτῇ ἡμέρᾳ, οἱ Ἅγιοι ἑκατὸν 
πεντήκοντα Ῥήτορες, οἱ διὰ τῆς 
Ἁγίας Αἰκατερίνης πιστεύσαντες 
τῷ Χριστῷ, πυρὶ τελειοῦνται. 

Στίχοι. 

Αἱ πρὶν πλάνης Ῥήτορσιν ἀν-
δράσι στάσεις, 

Εἰς πῦρ θανοῦσι, τῶν στεφάνων 
εὑρέσεις.  

Τῇ αὐτῇ ἡμέρᾳ, ἡ Ἁγία Βα-
σίλισσα, ἡ γαμετὴ Μαξεντίου, 

ξίφει τελειοῦται.      Στίχοι. 

Τμηθεῖσα θνητοῦ σύζυγος Βα-
σιλέως,Ἄφθαρτον εὗρε νυμφῶνα 
Βασιλέως.  

Τῇ αὐτῇ ἡμέρᾳ, ὁ Ἅγιος Πορ-
φύριος, ὁ Στρατηλάτης, σὺν τοῖς 
διακοσίοις στρατιώταις, ξίφει τε-
λειοῦνται.      Στίχοι.  

Σὺν τῷ στρατῷ σου Πορφύριε 

πρὸς ξίφος 

Πρόθυμος ἥκεις, οἷά περ Στρα-
τηλάτης.  

Τῇ αὐτῇ ἡμέρᾳ, Μνήμη τῆς 
ἀθλήσεως τοῦ Ἁγίου Μεγαλομάρ-
τυρος Μερκουρίου. 

Στίχοι. 

Εἰ καὶ πατάσσῃ Μερκούριε τῷ 
ξίφει, 

Καὶ νεκρὸν ἐχθρὸν σὺ πατάσσεις 
Κυρίου.  

Τῇ αὐτῇ ἡμέρᾳ, Μνήμη τοῦ 
Ὁσίου Πατρὸς ἡμῶν Πέτρου τοῦ 
Ἡσυχαστοῦ.  Στίχοι. 

Ἡσύχως βίου το πέλαγος 
ἀνύσας, 

Πρὸς ἡσύχιον Πέτρε λιμένα 
φθάνεις. 

Τῇ αὐτῇ ἡμέρᾳ, οἱ Ἅγιοι 
ἑξακόσιοι ἑβδομήκοντα Μάρτυρες 
ξίφει τελειοῦνται. 

Στίχοι. 

Τέμνουσιν ἀνδρῶν εἰκάδας τρι-
πλῶς δέκα, 

Μεθ’ ὧν καὶ ἄλλους ἂνδρας 
ἑπτάκις δέκα.   

Ταῖς τῶν Ἁγίων σου πρε-
σβείαις, Χριστέ  ὁ Θεός, ἐλέησον 

ἡμᾶς. Ἀμήν. 

ΚΑΤΑΒΑΣΙΑΙ 

Ὠδὴ α΄.  

 Ἦχος α΄. 

Χριστὸς γεννᾶται δοξάσατε· 
Χριστὸς ἐξ οὐρανῶν ἀπαντήσατε· 
Χριστὸς ἐπὶ γῆς ὑψώθητε. ᾌσατε 

τῷ Κυρίῳ πᾶσα ἡ γῆ, καὶ ἐν 
εὐφροσύνῃ, ἀνυμνήσατε λαοί, ὅτι 
δεδόξασται.  

Ὠδὴ γ΄. 

Τῷ πρὸ τῶν αἰώνων, ἐκ Πατρὸς 
γεννηθέντι ἀρρεύστως Υἱῷ, καὶ ἐπ’ 
ἐσχάτων ἐκ Παρθένου, σαρκωθέντι 

ἀσπόρως, Χριστῷ τῷ Θεῷ βοή-
σωμεν· Ὁ ἀνυψώσας τὸ κέρας 
ἡμῶν, Ἅγιος εἶ Κύριε.  

Ὠδὴ δ΄. 

Ῥάβδος ἐκ τῆς ῥίζης Ἰεσσαί, καὶ 
ἄνθος ἐξ αὐτῆς, Χριστέ, ἐκ τῆς 
Παρθένου ἀνεβλάστησας, ἐξ ὄρους 
ὁ αἰνετός, κατασκίου δασέος· 

ἦλθες σαρκωθεὶς ἐξ ἀπειράνδρου, 
ὁ ἄυλος καὶ Θεός. Δόξα τῇ δυνάμει 
Σου Κύριε.  

Ὠδὴ ε΄. 



25-11-        ΟΡΘΡΟΣ ΑΓΙΑΣ  ΑΙΚΑΤΕΡΙΝΗΣ 

7 
 

Θεὸς ὢν εἰρήνης, Πατὴρ οἰκτιρ-
μῶν, τῆς μεγάλης βουλῆς Σου τὸν 
Ἄγγελον, εἰρήνην παρεχόμενον, 
ἀπέστειλας ἡμῖν· ὅθεν θεογνωσίας, 

πρὸς φῶς ὁδηγηθέντες, ἐκ νυκτὸς 
ὀρθρίζοντες, δοξολογοῦμέν Σε, Φι-
λάνθρωπε.  

Ὠδὴ ς΄. 

Σπλάγχνων Ἰωνᾶν, ἔμβρυον 
ἀπήμεσεν, ἐνάλιος θήρ, οἷον ἐδέ-
ξατο· τῇ Παρθένῳ δέ, ἐνοικήσας ὁ 

Λόγος, καὶ σάρκα λαβών, διελή-
λυθε φυλάξας ἀδιάφθορον· ἧς γὰρ 
οὐχ ὑπέστη ῥεύσεως, τὴν τεκοῦσαν 
κατέσχεν ἀπήμαντον.    
Ὠδὴ ζ΄. 

Οἱ Παῖδες, εὐσεβείᾳ συντραφέ-
ντες, δυσσεβοῦς προστάγματος 
καταφρονήσαντες, πυρὸς ἀπειλὴν 

οὐκ ἐπτοήθησαν, ἀλλ’ ἐν μέσῳ τῆς 
φλογός, ἑστῶτες ἔψαλλον· Ὁ τῶν 
πατέρων, Θεὸς εὐλογητὸς εἶ.  

 Ὠδὴ η΄. 

Αἰνοῦμεν, εὐλογοῦμεν καὶ προ-
σκυνοῦμεν τὸν Κύριον. 

Θαύματος ὑπερφυοῦς ἡ δροσο-
βόλος, ἐξεικόνισε κάμινος τύπον· 
οὐ γὰρ οὓς ἐδέξατο φλέγει νέους, 
ὡς οὐδὲ πῦρ τῆς Θεότητος, Παρθέ-

νου ἣν ὑπέδυ νηδύν· διὸ ἀνυ-
μνοῦντες ἀναμέλψωμεν· Εὐλο-
γείτω, ἡ κτίσις πᾶσα τὸν Κύριον, 
καὶ ὑπερυψούτω, εἰς πάντας τοὺς 
αἰῶνας. 

Τὴν Θεοτόκον καὶ μητέρα τοῦ 
φωτὸς… 

  
Τὴν Θεοτόκον καὶ μητέρα τοῦ φωτὸς...  

Κανὼν Πρῶτος τῆς  Ἑορτῆς.  

ᾨδὴ θ΄.   

Ἦχος δ΄. Ὁ Εἱρμὸς. 

Ἄγγελοι τὴν Εἴσοδον τῆς 
Πανάγνου, ὁρῶντες ἐξεπλήττοντο 
πῶς ἡ Παρθένος εἰσῆλθεν, εἰς τὰ 
Ἅγια τῶν Ἁγίων. 

Ὡς ἐμψύχῳ Θεοῦ κιβωτῷ, 
ψαυέτω μηδαμῶς χεὶρ ἀμυήτων, 
χείλη δὲ πιστῶν, τῇ Θεοτόκῳ 
ἀσιγήτως, φωνὴν τοῦ Ἀγγέλου 

ἀναμέλποντα, ἐν ἀγαλλιάσει 
βοάτω· Ὄντως ἀνωτέρα πάντων, 
ὑπάρχεις Παρθένε ἁγνή. (Δὶς) 

Ἄγγελοι τὴν Εἴσοδον τῆς 
Πανάγνου, ὁρῶντες ἐξεπλήττοντο 
πῶς ἡ Παρθένος εἰσῆλθεν, εἰς τὰ 
Ἅγια τῶν Ἁγίων. 

Ὡς ὑπέρλαμπρον Θεοτόκε 
ἁγνή, Ψυχῆς τὸ καθαρὸν ἔχουσα 
κάλλος· Χάριτος Θεοῦ δ’ ἐμπι-
πλαμένη οὐρανόθεν· Φωτὶ ἀϊδίῳ 
καταυγάζεις ἀεί, τοὺς ἐν 
εὐφροσύνῃ βοῶντας· Ὄντως 
ἀνωτέρα πάντων, ὑπάρχεις Παρ-

θένε ἁγνή. 

Ἄγγελοι τὴν Εἴσοδον τῆς Παρ-
θένου, ὁρῶντες ἐξεπλήττοντο, πῶς 

παραδόξως εἰσῆλθεν, εἰς τὰ Ἅγια 
τῶν Ἁγίων. 

Ὑπερίπταται Θεοτόκε ἁγνή, Τὸ 
θαῦμά σου τὴν δύναμιν τῶν λόγων· 

Σῶμα γὰρ ἐν σοὶ κατανοῶ ὑπὲρ 
λόγον, Ῥοῆς ἁμαρτίας ἀνεπίδε-
κτον· ὅθεν εὐχαρίστως βοῷ σοι· 
Ὄντως ἀνωτέρα πάντων, ὑπάρχεις 
Παρθένε ἁγνή. 

Ἄγγελοι καὶ ἄνθρωποι τῆς 
Παρθένου, τὴν Εἴσοδον τιμήσωμεν, 
ὅτι ἐν δόξῃ εἰσῆλθεν, εἰς τὰ Ἅγια 
τῶν Ἁγίων. 

Παραδόξως προδιετύπου Ἁγνή, 
ὁ Νόμος σε σκηνὴν καὶ θείαν 

στάμνον, Ξένην κιβωτόν, καὶ κατα-
πέτασμα καὶ ῥάβδον, Ναὸν 
ἀκατάλυτον, καὶ πύλην Θεοῦ· 
Ὅθεν ἐκδιδάσκει σοι κράζειν· 
Ὄντως ἀνωτέρα πάντων, ὑπάρχεις 
Παρθένε ἁγνή. 

Ἄγγελοι τὴν Εἴσοδον τῆς Παρ-
θένου, ὁρῶντες κατεπλήττοντο, 
πῶς θεαρέστως εἰσῆλθεν, εἰς τὰ 
Ἅγια τῶν Ἁγίων. 

Μελῳδῶν σοι προεκελάδει 
Δαυῒδ, Λαλῶν σε θυγατέρα Βα-

σιλέως, Κάλλει ἀρετῶν, ἐκ δεξιῶν 
παρισταμένην, ἰδὼν τοῦ Θεοῦ πε-
ποικιλμένην σε· ὅθεν προφητεύων 
ἐβόα· Ὄντως ἀνωτέρα πάντων, 
ὑπάρχεις Παρθένε ἁγνή.  

Ἄγγελοι σκιρτήσατε σὺν Ἁγίοις, 
Παρθένοι συγχορεύσατε· ἡ γὰρ 

Θεόπαις εἰσῆλθεν, εἰς τὰ Ἅγια των 
Ἁγίων. 

Θεοδόχον προθεωρῶν Σολομῶν, 
Ἠνοίξατο σε πύλην Βασιλέως, 
Ζῶσάν τε πηγὴν ἐσφραγισμένην, 
Ἐξ ἧς τὸ ἀθόλωτον ἡμῖν προῆλθεν, 
ὕδωρ τοῖς ἐν πίστει βοῶσιν· Ὄντως 

ἀνωτέρα πάντων, ὑπάρχεις Παρ-
θένε ἁγνή. 

Ἄγγελοι καὶ ἄνθρωποι τὴν 
Παρθένον, ἐν ὕμνοις μεγαλύνωμεν· 
θεοπρεπῶς γὰρ εἰσῆλθεν, εἰς τὰ 
Ἅγια τῶν Ἁγίων. 

Διανέμοις τῶν χαρισμάτων τὴν 
σήν, Γαλήνην Θεοτόκε τῇ ψυχῇ 
μου, βρύουσα ζωήν, τοῖς σὲ τιμῶσι 
κατὰ χρέος, Αὐτὴ περιέπουσα καὶ 
σκέπουσα, καὶ διατηροῦσα βοᾶν 
σοι· Ὄντως ἀνωτέρα πάντων, 
ὑπάρχεις Παρθένε ἁγνή. 

Κανών β', ᾨδὴ θ', τῆς Ἑορτῆς 

Ἦχος α' 

Τὴν φωτοφόρον Νεφέλην  

Μεγαλυνάριον 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Σ η μ ε ί ω σ ι ς 

Τὸ Μεγαλυνάριον τοῦτο ἐπαναλαμβάνε-

ται καὶ εἰς τὰ ἐφεξῆς  

Τροπάρια μέχρι τοῦ Δοξαστικοῦ. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Ἐκ τῶν Δικαίων προῆλθεν, Ἰωα-
κεὶμ καὶ τῆς Ἄννης, ἐπαγγελίας ὁ 

καρπός, ἡ θεόπαις Μαρία, καὶ ὡς 
θυμίαμα δεκτόν, σαρκὶ νη-
πιάζουσα προσφέρεται, Ἱερῷ ἐν 
ἁγίῳ, ὡς Ἁγία, εἰς τὰ Ἅγια οἰκεῖν. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Τὴν νηπιάζουσαν φύσει, καὶ 
ὑπὲρ φύσιν Μητέρα, ἀναδει-

χθεῖσαν τοῦ Θεοῦ, εὐφημήσωμεν 
ὕμνοις, ἐν τῷ Ναῷ τῷ νομικῷ· 
Κυρίῳ γὰρ σήμερον προσφέρεται, 
εἰς ὀσμήν εὐωδίας, τῶν Δικαίων, 
ὡς καρπὸς πνευματικός. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Σὺν τῷ Ἀγγέλῳ τὸ χαῖρε, τῇ Θε-
οτόκῳ προσφόρως, ἀναβοήσωμεν 

πιστοί· Χαῖρε πάγκαλε Νύμφη, 
χαῖρε νεφέλη φωτεινή, ἐξ ἧς ἡμῖν 
ἔλαμψεν ὁ Κύριος, τοῖς ἐν σκότει 
ἀγνοίας, καθημένοις, χαῖρε πάντων 



25-11-        ΟΡΘΡΟΣ ΑΓΙΑΣ  ΑΙΚΑΤΕΡΙΝΗΣ 

9 
 

ἡ ἐλπίς. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Ὕμνον ἐπάξιον πᾶσα, τῇ Θε-
οτόκῳ ἡ κτίσις, σὺν τῷ Ἀγγέλῳ Γα-
βριήλ, ἀνακράζει βοῶσα, Χαῖρε ἡ 
Μήτηρ τοῦ Θεοῦ, δι' ἧς ἐλυτρώθη-
μεν πανάμωμε, τῆς ἀρχαίας 
κατάρας, γεγονότες ἀφθαρσίας 
κοινωνοί. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 

καὶ εὐλογηθεῖσαν, χερσὶ τῶν 
Ἱερέων. 

Ἡ τῶν Ἁγίων Ἁγία, καὶ Θε-
ομήτωρ Μαρία, ταῖς ἱκεσίαις σου 
Ἁγνή, ἐλευθέρωσον ἡμᾶς, ἐκ τῶν 
παγίδων τοῦ ἐχθροῦ, καὶ πάσης 
αἱρέσεως καὶ θλίψεως, τοὺς πι-
στῶς προσκυνοῦντας, τὴν εἰκόνα, 
τῆς ἁγίας σου μορφῆς. 

Μεγάλυνον ψυχή μου, τὴν προ-
σενεχθεῖσαν, ἐν τῷ ναῷ Κυρίου, 
καὶ εὐλογηθεῖσαν, χερσὶ τῶν 
Ἱερέων. 

Τῶν Χερουβὶμ ὑπερτέρα, τῶν 
Σεραφὶμ ἀνωτέρα, καὶ πλατυτέρα 
οὐρανῶν, ἀνεδείχθης Παρθένε, ὡς 

τὸν ἀχώρητον παντί, ἐν μήτρᾳ χω-
ρήσασα Θεὸν ἡμῶν, καὶ τεκοῦσα 
ἀφράστως, ὃν δυσώπει, ἐκτενῶς 
ὑπὲρ ἡμῶν. 

Δόξα... 

Μεγάλυνον, ψυχή μου, τῆς Τρι-
συποστάτου, καὶ ἀδιαιρέτου 
Θεότητος τὸ κράτος. 

Τὴν Τρισυμόστατον φύσιν, καὶ 
ἀδιαίρετον δόξαν, τὴν ἐν Θεότητι 
μιᾷ, ὑμνουμένην ἀπαύστως, ἐν 

οὐρανῷ καὶ ἐπὶ γῆς. Τριάδα 
ἀχώριστον δοξάσωμεν, σὺν Υἱῷ τὸν 
Πατέρα, καὶ τὸ Πνεῦμα προσκυ-
νοῦντες εὐσεβῶς. 

Καὶ νῦν ... 

Μεγάλυνον, ψυχή μου, τὴν τι-
μιωτέραν, καὶ ἐνδοξοτέραν τῶν 
ἄνω Στρατευμάτων. 

Ὑπὸ τὴν σὺν εὐσπλαγχνίαν, 
τοὺς καταφεύγοντας πίστει, καὶ 
προσκυνοῦντας εὐσεβῶς, τὸν Υἱόν 
σου Παρθένε, Θεογεννῆτορ ὡς 
Θεόν, τοῦ κόσμου καὶ Κύριον 
ἱκέτευε, ἐκ φθορᾶς καὶ κινδύνων 

λυτρωθῆναι, καὶ παντοίων πειρα-
σμῶν. 

Καταβασία  

Μεγάλυνον, ψυχή μου, τὴν τι-
μιωτέραν, καὶ ἐνδοξοτέραν τῶν 
ἄνω Στρατευμάτων. 

Μυστήριον ξένον, ὁρῶ καὶ 
παράδοξον, οὐρανὸν τὸ σπήλαιον 
θρόνον Χερουβικὸν τὴν Παρθένον 
τὴν φάτνην χωρίον· ἐν ᾧ ἀνεκλίθη 
ὁ ἀχώρητος, Χριστὸς ὁ Θεός, ὅν 
ἀνυμνοῦντες μεγαλύνομεν». 

Συναπτὴ μικρά καὶ ἡ Ἐκφώνησις 

Ἐξαποστειλάριον τοῦ Ἁγίου 

Ἦχος γ'. Ἐν πνεύματι τῷ Ἱερῷ  

Τὰς παρατάξεις τῶν ἐχθρῶν, 
καὶ δαιμόνων τὰ θράση, εἰς τέλος 
κατηδάφισας, καὶ στέφος ἐδέξω, 
Μερκούριε μακάριε, ἐκ χειρὸς τοῦ 
Κτίστου σου, ὡς Μάρτυς τῆς ἀλη-
θείας· διασῴζεις δὲ πάντας, ἐκ πα-
ντοίων θλιβερῶν, σκανδάλων τοῦ 
ἀλλοτρίου. 

Θεοτοκίον τῆς ἑορτῆς 

Ἦχος γ'. Ἐν πνεύματι τῷ Ἱερῷ 

Τοῦ Ἱεροῦ σε σήμερον, Θεοτόκε 
Παρθένε, δέχεται τὰ ἐνδότερα, 

χερσὶν Ἀρχιερέως, ἐν οἷς τριῶν ἀπὸ 
χρόνων, ἕως δύο καὶ δέκα, διέμει-
νας τρεφομένη, χερσὶ θείου 
Ἀγγέλου, ὡς ἁγία κιβωτός, τοῦ 
πάντα τεκτηναμένου.  

 
ΑΙΝΟΙ .  Ἦχος a΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Εἰς τοὺς Αἴνους, 

 Στιχηρὰ Προσόμοια τῆς ἑορτῆς. 

Τῶν οὐρανίων ταγμάτων. 

Στίχ. Τοῦ ποιῆσαι ἐν αὐτοῖς 

κρῖμα ἔγγραπτον. Δόξα αὕτη ἔσται 
πᾶσι τοῖς ὁσίοις αὐτοῦ. 

Λαμπαδηφόροι παρθένοι, τὴν 
Ἀειπάρθενον, φαιδρῶς ὁδο-
ποιοῦσαι, προφητεύουσιν ὄντως, ἐν 
Πνεύματι τὸ μέλλον· ναὸς γὰρ 
Θεοῦ, ἡ Θεοτόκος ὑπάρχουσα, 
πρὸς τὸν ναόν μετὰ δόξης Παρθε-

νικῆς, νηπιόθεν ἐμβιβαζεται. 

Στίχ. Αἰνεῖτε τὸν Θεὸν ἐν τοῖς 

Ἁγίοις αὐτοῦ, αἰνεῖτε αὐτὸν ἐν 
στερεώματι τῆς δυνάμεως αὐτοῦ. 

Ἐπαγγελίας ἁγίας, καὶ ὁ καρ-
πὸς εὐκλεής, ἡ Θεοτόκος ὄντως, 

ἀνεδείχθη τῷ κόσμῳ, ὡς πάντων 
ὑπερτέρα· ἣ εὐσεβῶς, προσα-
γομένη ἐν οἴκῳ Θεοῦ, τὴν προσευ-
χὴν τῶν τεκόντων ἀποπληροῖ, συ-
ντηρουμένη θείῳ Πνεύματι. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 

κατὰ τὸ πλῆθος τῆς μεγαλωσύνης 
αὐτοῦ. 

Ἐπουρανίῳ τραφεῖσα, Παρθένε 
ἄρτῳ πιστῶς, ἐν τῷ Ναῷ Κυρίου, 
ἀπεκύησας κόσμῳ, ζωῆς ἄρτον τὸν 
Λόγον, οὗ ὡς ναός, ἐκλεκτὸς καὶ 
πανάμωμος, προεμνηστεύθης τῷ 
Πνεύματι μυστικῶς, νυμφευθεῖσα 
τῷ Θεῷ καὶ Πατρί.  

Εἶτα ψάλλομεν. 

Προσόμοια Στιχηρὰ τῆς Ἁγίας 

Ἦχος δ'. Ἔδωκας σημείωσιν 

Στίχ. Αἰνεῖτε αὐτὸν ἐν ἤχῳ, σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Μνήμην τὴν πανίερον, Αἰκα-
τερῖνα πανεύφημε, τῆς σεπτῆς σου 
ἀθλήσεως, τελοῦντες δοξάζομεν, ἐν 
φωναῖς ἀπαύστοις, τὸν δεδωρη-
μένον, ὑπομονὴν σοι καρτεράν, καὶ 
νικηφόρον σε ἀναδείξαντα, καὶ 
λόγον χορηγήσαντα, καταπτο-
οῦντα τοὺς ῥήτορας, Ἰησοῦν τὸν 

φιλάνθρωπον, καὶ Σωτῆρα καὶ 
Κύριον. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ.  

Μάρτυς ἐθελούσιος, Αἰκατερῖνα 
πανένδοξε, καθωράθης τὸν τύραν-
νον, εὐτόνως ἐλέγξασα, καὶ δεινὴν 
μανίαν, τῆς πολυθεΐας, θεογνωσίας 
φωτισμῷ, καταβαλοῦσα, καὶ θείᾳ 
χάριτι, ἐντεῦθεν καὶ ὡς Μάρτυρα, 
καὶ ὡς Παρθένον πανάμωμον, ὁ 

Χριστὸς ἐστεφάνωσεν, ὁ Σωτὴρ 
τῶν ψυχῶν ἡμῶν. 

Στίχ. Αἰνεῖτε αὐτὸν ἐν κυμ-

βάλοις εὐήχοις, αἰνεῖτε αὐτὸν ἐν 
κυμβάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον.  

Χάριν τὴν τοῦ Πνεύματος, 
Αἰκατερῖνα πανένδοξε, ἐν ἀνοίξει 
τοῦ στόματος, ἐδέξω καθάρασα, 
σεαυτὴν προθύμως, διὰ πολιτείας, 

καὶ λογισμῷ καρτερικῷ, τὴν τῶν 
τυράννων ὀφρύν, κατέσπασας· καὶ 
κάλλει τῷ τοῦ σώματος, τὴν ψυ-
χικὴν ὡραιότητα, θεοφρόνως 
ἀντέθηκας, Ἀθλητῶν ἐγκαλλώπι-
σμα. 

Δόξα Πατρὶ... Ἦχος β’ 

Βίον ἄϋλον ἐξησκημένη, βῆμα 
ἄθεον καταλαβοῦσα, ἔστης τρο-

παιοφόρος Αἰκατερῖνα σεμνή, 
ἀνθηφοροῦσα τοῦ Θεοῦ τὴν λα-
μπρότητα· καὶ τὸ θεῖον σθένος 
ἐνδεδυμένη, δόγμα τυράννου κατε-
μυκτήρισας, καὶ ῥητόρων ἔπαυσας, 
τὰς φληνάφους ῥήσεις πολύαθλε. 

ὁ β΄ χορός 

Καὶ νῦν... Ἦχος β' τῆς ἑορτῆς 

Σήμερον τῷ ναῷ προσάγεται, ἡ 
πανάμωμος Παρθένος, εἰς κατοι-

κητήριον τοῦ παντάνακτος Θεοῦ, 
καὶ πάσης τῆς ζωῆς ἡμῶν τροφοῦ. 
Σήμερον τὸ καθαρώτατον 
ἁγίασμα, ὡς τριετίζουσα δάμαλις, 
εἰς τὰ Ἅγια τῶν Ἁγίων εἰσάγεται. 
Ταύτῃ ἐκβοήσωμεν ὡς ὁ Ἄγγελος· 
Χαῖρε μόνη ἐν γυναιξὶν εὐλογη-
μένη. 

Μεγάλη Δοξολογία 

Ἦχος β’ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 

εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 

Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 

ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 

ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον τῆς ἑορτῆς 

Ἦχος δ'. 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 

δείκνυται, καὶ τὸν Χριστὸν τοῖς 
πᾶσι προκαταγγέλλεται. Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 
ἡ ἐκπλήρωσις. 

ΑΝΤΙΦΩΝΑ ( τῆς ἑορτῆς) 

Ἀντίφωνον α' 

Στίχ. Μέγας Κύριος καὶ αἰνετὸς 

σφόδρα. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ. Δεδοξασμένα ἐλαλήθη 

περί σοῦ ἡ πόλις τοῦ Θεοῦ.  

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ. Ὁ Θεὸς ἐν ταῖς βάρεσιν 

αὐτῆς γινώσκεται.  

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ. Καθάπερ ἠκούσαμεν, οὕτω 

καὶ εἴδομεν.  

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Δόξα Πατρί…Καὶ νῦν. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Ἀντίφωνον β' 

Στίχ. Ἡγίασε τὸ σκήνωμα αὐτοῦ 

ὁ ὕψιστος. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Ἁγιωσύνη καὶ μεγαλο-

πρέπεια ἐν τῷ ἁγιάσματι αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Ἅγιος ὁ ναός σου, θαυμα-

στὸς ἐν δικαιοσύνῃ.  

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-

νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον γ' 

Στίχ. Τὸ πρόσωπόν σου λιτα-

νεύσουσιν οἱ πλούσιοι τοῦ λαοῦ. 
Ἀπολυτίκιον. 

Ἦχος δ' 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 
δείκνυται, καὶ τὸν Χριστὸν τοῖς 

πᾶσι προκαταγγέλλεται· Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 
ἡ ἐκπλήρωσις. 

Στίχ. Πᾶσα ἡ δόξα τῆς θυγατρὸς 

τοῦ βασιλέως ἔσωθεν, ἐν κροσσω-
τοῖς χρυσοῖς περιβεβλημένη, πε-
ποικιλμένη. 

Ἀπολυτίκιον. 

Ἦχος δ' 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 

δείκνυται, καὶ τὸν Χριστὸν τοῖς 
πᾶσι προκαταγγέλλεται· Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 
ἡ ἐκπλήρωσις. 

Στίχ. Ἀπενεχθήσονται τῷ Βασι-

λεῖ παρθένοι ὀπίσω αὐτῆς. 
Ἀπολυτίκιον. 

Ἦχος δ' 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 
τοῦ Θεοῦ τρανῶς ἡ Παρθένος 
δείκνυται, καὶ τὸν Χριστὸν τοῖς 

πᾶσι προκαταγγέλλεται· Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 
ἡ ἐκπλήρωσις. 

Μικρὰ Εἴσοδος. 

Εἰσοδικὸν 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,, ( 
ὁ β΄ χορὸς) ψάλλοντάς σοι, Ἀλλη-

λούϊα. 

Ἀπολυτίκιον. 

Ἀπολυτίκιον τῆς ἑορτῆς. 

Ἦχος δ΄. 

Σήμερον τῆς εὐδοκίας Θεοῦ τὸ 
προοίμιον, καὶ τῆς τῶν ἀνθρώπων 
σωτηρίας ἡ προκήρυξις. Ἐν Ναῷ 

τοῦ Θεοῦ τρανῶς ἡ Παρθένος 
δείκνυται, καὶ τὸν Χριστὸν τοῖς 
πᾶσι προκαταγγέλλεται· Αὐτῇ καὶ 
ἡμεῖς μεγαλοφώνως βοήσωμεν· 
Χαῖρε τῆς οἰκονομίας τοῦ Κτίστου 
ἡ ἐκπλήρωσις.  

 Ἀπολυτίκιον τῆς Ἁγίας  

Ἦχος πλ. α'  

Τὸν συνάναρχον Λόγον 

Τὴν πανεύφημον νύμφην Χρι-
στοῦ ὑμνήσωμεν, Αἰκατερῖναν τὴν 
θείαν καὶ πολιοῦχον Σινᾶ, τὴν 
βοήθειαν ἡμῶν καὶ ἀντίληψιν, ὅτι 
ἐφίμωσε λαμπρῶς, τοὺς κομψοὺς 

τῶν ἀσεβῶν, τοῦ Πνεύματος τῇ μα-
χαίρᾳ, καὶ νῦν ὡς Μάρτυς στεφ-
θεῖσα, αἰτεῖται πᾶσι τὸ μέγα ἔλεος. 

Ἀπολυτίκιον τοῦ Ἁγίου τοῦ Ναοῦ 

Κοντάκιον  

τῶν Εἰσοδίων τῆς Θεοτόκου. 

Ἦχος δ΄.   

Ὁ ὑψωθεὶς ἐν τῷ Σταυρῷ... 

Ὁ καθαρώτατος ναὸς τοῦ Σω-
τῆρος,* ἡ πολυτίμητος παστὰς καὶ 
παρθένος,* τὸ ἱερὸν θησαύρισμα* 
τῆς δόξης τοῦ Θεοῦ,* σήμερον 
εἰσάγεται* ἐν τῷ οἴκῳ Κυρίου,* τὴν 

χάριν συνεισάγουσα* τὴν ἐν Πνεύ-
ματι θείῳ·* ἣν ἀνυμνοῦσιν ἄγγελοι 
Θεοῦ.* Αὕτη ὑπάρχει* σκηνὴ ἐπου-
ράνιος. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

ΑΠΟΣΤΟΛΙΚΟΝ ΑΝΑΓΝΩΣΜΑ 

ΤΗΣ ΑΓΙΑΣ 

Προκείμενον ἦχος γ΄. 

Μεγαλύνει ἡ ψυχή μου τὸν 
Κύριον καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου.  

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ. 

Πρὸς Γαλάτας Ἐπιστολῆς Παύ-
λου τὸ Ἀνάγνωσμα.  3:23-29, 4:1-5 

Ἀδελφοί, πρὸ τοῦ ἐλθεῖν τὴν 
πίστιν ὑπὸ νόμον ἐφρουρούμεθα 
συγκεκλεισμένοι εἰς τὴν μέλλου-

σαν πίστιν ἀποκαλυφθῆναι. Ὥστε 
ὁ νόμος παιδαγωγὸς ἡμῶν γέγονεν 
εἰς Χριστόν, ἵνα ἐκ πίστεως δι-
καιωθῶμεν· ἐλθούσης δὲ τῆς 
πίστεως οὐκέτι ὑπὸ παιδαγωγόν 
ἐσμεν. Πάντες γὰρ υἱοὶ Θεοῦ ἐστε 
διὰ τῆς πίστεως ἐν Χριστῷ ᾿Ιησοῦ· 
ὅσοι γὰρ εἰς Χριστὸν ἐβαπτίσθητε, 

Χριστὸν ἐνεδύσασθε. Οὐκ ἔνι ᾿Ιου-
δαῖος οὐδὲ ῞Ελλην, οὐκ ἔνι δοῦλος 
οὐδὲ ἐλεύθερος, οὐκ ἔνι ἄρσεν καὶ 
θῆλυ· πάντες γὰρ ὑμεῖς εἷς ἐστε ἐν 

Χριστῷ ᾿Ιησοῦ. Εἰ δὲ ὑμεῖς Χρι-
στοῦ, ἄρα τοῦ ᾿Αβραὰμ σπέρμα 
ἐστὲ καὶ κατ᾿ ἐπαγγελίαν κλη-
ρονόμοι. Λέγω δέ, ἐφ᾿ ὅσον χρόνον 
ὁ κληρονόμος νήπιός ἐστιν, οὐδὲν 
διαφέρει δούλου, κύριος πάντων 
ὤν, ἀλλὰ ὑπὸ ἐπιτρόπους ἐστὶ καὶ 

οἰκονόμους ἄχρι τῆς προθεσμίας 
τοῦ πατρός. Οὕτω καὶ ἡμεῖς, ὅτε 
ἦμεν νήπιοι, ὑπὸ τὰ στοιχεῖα τοῦ 
κόσμου ἦμεν δεδουλωμένοι· ὅτε δὲ 
ἦλθε τὸ πλήρωμα τοῦ χρόνου, ἐξα-
πέστειλεν ὁ Θεὸς τὸν υἱὸν αὐτοῦ, 
γενόμενον ἐκ γυναικός, γενόμενον 
ὑπὸ νόμον, ἵνα τοὺς ὑπὸ νόμον 

ἐξαγοράσῃ, ἵνα τὴν υἱοθεσίαν 
ἀπολάβωμεν. 

Ἀλληλούϊα. (γ΄) Ἦχος πλ. β΄. 

Ἄκουσον, θύγατερ, καὶ ἴδε, καὶ 
κλῖνον τὸ οὖς σου, καὶ ἐπιλάθου 
τοῦ λαοῦ σου, καὶ τοῦ οἴκου τοῦ 
πατρός σου, καὶ ἐπιθυμήσει ὁ Βα-
σιλεὺς τοῦ κάλλους σου. 

Στίχ. Τὸ πρόσωπόν σου λιτα-

νεύσουσιν οἱ πλούσιοι τοῦ λαοῦ. 

 Δόξα σοι, Κύριε, δόξα σοι. 

 

 
Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

 

Εἰς τό᾽Εξαιρέτως  

ῼΔΗ Θ΄. 

 Τῶν Εἰσοδίων ἀντί τοῦ «Ἄξιον ἐστίν». 

Ἄγγελοι τὴν Εἴσοδον τῆς 
Πανάγνου, ὁρῶντες ἐξεπλήττοντο 
πῶς ἡ Παρθένος εἰσῆλθεν, εἰς τὰ 
Ἅγια τῶν Ἁγίων. 

Ὡς ἐμψύχῳ Θεοῦ κιβωτῷ, 
ψαυέτω μηδαμῶς χεὶρ ἀμυήτων, 
χείλη δὲ πιστῶν, τῇ Θεοτόκῳ 

ἀσιγήτως, φωνὴν τοῦ Ἀγγέλου 
ἀναμέλποντα, ἐν ἀγαλλιάσει 
βοάτω· Ὄντως ἀνωτέρα πάντων, 
ὑπάρχεις Παρθένε ἁγνή.  

Κοινωνικόν 

ἦχος α΄ . 

Ποτήριον σωτηρίου λήψομαι, 
καὶ τὸ ὄνομα Κυρίου ἐπικαλέσο-
μαι. Ἀλληλούϊα.  

ἦχος β΄ 

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.   

Πληρωθήτω τό στόμα ἡμῶν 
αἰνέσεώς σου, Κύριε, ὅπως 
ὑμνήσωμεν τήν δόξαν Σου, ὅτι 
ᾐξίωσας ἡμᾶς μετασχεῑν τῶν ᾁγίων 
μυστηρίων Σου. στήριξον ἡμᾶς ἐν 

τῶ σῶ ᾁγιασμῶ ὅλην τήν ἡμέραν 
μελετᾶν τήν δικαιοσύνην Σου. 
Ἀλληλουΐα, Ἀλληλουΐα, Ἀλληλουΐα. 

 Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρίς).                                                              

Ἀπόλυσις 

«῾Ο ἀναστάς ἐκ νεκρῶν…» 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 
 

 

 


